Siguria Ushqimore

Rasti 1:  Neni 288 i Kodit Penal 

Në datë 15.05.2019 është marrë informacioni se i pandehuri Sh.H, prodhonte nënprodukte të qumështit jo në përputhje me kushtet e përcaktuara nga ligji. Nga policia gjyqësore dhe AKU-ja është shkuar në shtëpinë e të pandehurit ku është konstatuar se në banesë ishte përshtatur një ambient si “baxho”, pasqyruar në procesverbalin e këqyrjes së vendit të ngjarjes datë 15.05.2019. Nga grupi i inspektimit i AKU-së është përpiluar akt-konstatimi, datë 15.05.2019, administruar në cilësinë e provës materiale, ku ndër të tjera pasqyrohet se: “Fermeri Sh.H mbarështron një fermë blegtorale të llojit të dhirta, të pajisur me nipt dhe kartë fermeri, të vendosur pranë banesës së tij...kafshët mbarështrohen për prodhimin qumështi dhe mishi...në ambientet e banesës së fermerit është përshtatur një ambient (dhomë) për përpunimin e qumështit për prodhim djathë i bardhë...u konstatua qumësht gati për përpunim në sasinë 120 kg dhe një sasi dhjath i bardhë i prodhuar ditë më parë dhe në fazë stazhonimi në sasinë 80 kg...”. Ndërkohë është administruar në cilësinë e provës me shkresën nr. 206/1 prot., datë 20.07.2020 të Autoriteti Kombëtar të Ushqimit, Drejtoria Rajonale Gjirokastër përgjigja e analizave.  Sipas shkresës nr. 2430/1 prot., datë 30.05.2019 të Drejtorisë Rajonale Tatimore Gjirokastër, rezulton se i pandehuri Sh.Hfiguron i regjistruar si prodhues bujqësor, Fermer me NUIS L62708743B, i pangarkuar me përgjegjësi tatimore. Ndërsa me shkresën nr. 206/1 prot., datë 20.07.2020 të Autoritetit Kombëtar të Ushqimit, Drejtoria Rajonale Gjirokastër, rezulton se subjekti Sh.H rezulton i regjistruar si fermer e jo si person fizik, duke mos iu nënshtruar kontrollit/masave administrative. Në cilësinë e personit që ka dijeni për veprën penale, pasqyruar në procesverbalin përkatës është pyetur shtetasi A.S, punonjës i AKU-së, Drejtoria Rajonale Gjirokastër, ku ndër të tjera ka deklaruar se sipas përgjigjeve të laboratorit, djathi i prodhuar nga Fermeri Sh.H ishte i sigurte për konsum, pasi kafshët e fermës janë të vaksinuara dhe matrikulluara. Ndër të tjera ka deklaruar se produkti “djathë” nuk është gjendur në treg, por u konstatua në mjedis familjar.
Gjykata e Rrethit Gjyqësor ka vendosur deklarimin fajtor të të pandehurit për kryerjen e veprës penale të “Prodhimi i kundërligjshëm i artikujve dhe mallrave industrialë dhe ushqimorë”, parashikuar nga neni 288/c paragrafi i parë i Kodit Penal, me arsyetimin:
Në kuptim të nenit 288/a kjo vepër penale konsiderohet kryer në momentin ku prodhimi i artikujve/mallrave industriale apo ushqimore nuk i nënshtrohet procesit administrativ për licencimin e aktivitetit prodhues, siç përcakton neni 19 i ligjit “Për ushqimin”, sipas të cilit “Veprimtaritë e prodhimit primar, të përpunimit, magazinimit, ruajtjes, transportit, tregtimit me shumicë apo pakicë, përfshirë edhe në hapësira të lëvizshme dhe/ose të përkohshme, të përcaktuara në këtë ligj, përfshihen në kategorinë II.1 të shtojcës së ligjit për licencat. Licencimi i këtyre veprimtarive, për çdo operator e për çdo stabiliment, bëhet sipas ligjit për licencat”.
Duke u rikthyer në çështjen objekt gjykimi, Gjykata çmon se provohet tej çdo dyshimi të arsyeshëm se i pandehuri Sh.H ka kryer veprën penale “Prodhimi i kundërligjshëm i artikujve dhe mallrave industrialë dhe ushqimorë” parashikuar nga neni 288/4 paragrafi i parë i Kodit Penal, pasi më datën 15.05.2019, në ambientin e përgagtiru në shtëpinë e tij është gjetur një sasi prej 80 kg djathë i bardhë, sipas akt konstatimit datë 15.05.2019, prodhuar nga qumështi i dhive të fermës së Fermerit Sh.H., me NUIS ....., i cili në autoritetet tatimore rezulton i regjistruar si prodhues bujqësor, Fermer, i pangarkuar me përgjegjësi tatimore, pra jo person fizik. Por nga tërësia e akteve që u administruan në cilësinë e provës, nuk rezultoi që i pandehuri Sh.H të jetë i licencuar për prodhimin e nënprodukteve të qumështit, duke konsumuar elementet e veprës penale të prodhimit të kundërligjshëm të artikujve dhe mallrave ushqimorë/industrialë nëpërmjet prodhimit të djathit të bardhë në një mjedis të posaçëm, në një sasi prej 80 kg, e cila shkon përtej nevojave të konsumit vetjak, prodhim për të cilin kërkohet së pari licencim nga organet përkatëse e më pas verifikimi i kushteve teknike. 
Rasti 2: Neni 288/a/2
Më datën 03.05.2014, rreth orës 12:30, në rrugën “Faraudin Nuri” - Tiranë, në banesën private të pandehurës L.K, janë kapur në flagrancë, nga punonjësit e policisë të Drejtorisë së Policisë Qarkut Tiranë, të pandehurit A.S dhe L.K, duke prodhuar pije alkoolike të llojeve të ndryshme, si konjak dhe wisky. Kapja në flagrancë e këtyre shtetasve është bërë mbi bazën e informacioneve që disponoheshin në lidhje me aktivitetin e prodhimit të kundërligjshëm të produkteve industriale dhe ushqimore prej të pandehurve. Policia ka arritur të sekuestrojë në banesën e të pandehurës L. K tetë bidonë 5-litërsh të mbushur me konjak, një kovë e mbushur me 20 litra konjak, pesë bidonë 20 litër të mbushur me alkol, trembëdhjetë shishe me mbishkrimin konjak Skënderbeu bosh, dhjetë copë shishe bosh me mbishkrimin wiski, 2 shishe të mbushura, një bidon 1.45 litër i mbushur me esencë, dhjetë bidonë plastikë 20 litër bosh, alkoolmetër, hinkë dhe 6 epruveta 1000 ml. Gjithashtu jashtë shtëpisë së të pandehurës L.K, i pandehuri A.S, kishte parkuar dhe makinën e tij me targa TR 8834 D, e cila kishte brenda dhe pesë bidonë 5 litërsh të mbushur me konjak. Lidhur me produktet konjak dhe wisky të pandehurit A.S dhe L.K, nuk kanë qenë të pajisur me licensë prodhimi dhe në kundërshtim me rregullat e vendosura pa autorizim të organeve kompetente kanë prodhuar pijet alkoolike të mësipërme. Në funksion të hetimit të gjithanshëm të çështjes penale, me vendim të organit procedues, janë kryer analizat pranë Institutit të Sigurisë Ushqimore dhe Veterinarisë dhe kanë rezultuar me këto tregues fiziko-kimik; Alkooli etilik, norma jo më pak se 40%, rezultati 41.13; ekstrakti, norma jo më pak se 10 g/l, rezultati 10.20, pH 7.54, esteret 10.2 mg/100ml a.a, aldehidet 73 mg/100ml a.a, alkooli etilik në % vëllim në 15 gradë rezultati 96, norma jo më pak se 95.5, ekstrakti 0.005, norma jo më shumë se 0.005, aciditeti i përgjithshëm 0.0035, norma jo më shumë se 0.005. 
Gjykata e Rrethit Gjyqësor ka vendosur: “Deklarimin fajtor të të pandehurve për kryerjen e veprës penale të “Prodhimi i kundërligjshëm i artikujve dhe mallrave industrial e ushqimore”, bazuar në nenin 288/a paragrafi 2 të Kodit Penal 
Gjykata e Apelit ka vendosur: “Lënien në fuqi të vendimit nr.1939, datë 02.06.2015, të Gjykatës së Rrethit Gjyqësor Tiranë”.
Rasti 3 Neni 288/a/1
Nё datё 16.03.2018 shtetasi R.D ёshtё konstatuar nga punonjёsit e policisё se kishte parkuar para shtёpisё tё tij automjetin tip Renault ku nё bagazh ishte improvizuar njё rraft hekuri me tetё ndarje ku ndodheshin tё vendosura ёmbёlsira tё ndryshme. Ai kishte pёrshtatur njё dhomё tё banesёs sё tij si punishte ёmbёlsirash dhe kёtu prodhonte ёmbёlsira qё mё pas i shpёrndante nё dyqane tё ndryshme. Nga verifikimet ka rezultuar se ky shtetas nuk ka aktivitet tregёtar tё regjistruar. Menjёherё ёshtё njoftuar AKU dhe mё tej ёshtё regjistruar procedimi penal. Nё pёrfundim ky shtetas ёshtё deklaruar fajtor pёr kryerjen e veprёs penale parashikuar nga neni 288/a/1 i Kodit Penal.

Rasti 4

Nё kuadёr tё procedimit penal tё regjistruar paraprakisht shtetasi K.F ёshtё kapur nё flagrancё duke drejtuar mjetin e tij ku nё brendёsi janё gjetur 28 bidona me vaj me mbishkrimin “Alkis”. Nga kontrolli nё magazinёn nё pronёsi tё kёtij shtetasi janё gjetur 3000 litra vaj, 3000 bidona plastikё, 3000 etiketa dhe kundёretiketa me mbishkrimin “Alkis”, 4 ҫisterna brenda tё cilave gjendej sasia e vajit. Nga aktet e adminsitruara ka rezultuar se shtetasi K.F bashkё me njё shtetas tjetёr kanё pasur tё regjistuar njё veprimtari tregёtare “Alkis” shpk me objekt tregёtimi i mallrave tё ndryshme industriale dhe ushqimore, prodhimi dhe pёrpunimi i tyre. Kjo shoqёri ka qenё e pajisur me leje tekniko teknologjike dhe profesionale pёr prodhim ambalazhim vaji. Ky subjekt tregёtar ёshtё ҫregjistruar rreth tre muaj para kapjes nё flagrancё. Nga analizat e paraqitura vёrtetohet se sasia e lёndёs sё gjetur ёshtё vaj ushqimor. Nga deklaratat doganore provohet se kjo sasi vaji ёshtё importuar nga Greqia. Gjithashtu etiketat kanё rezultuar tё mitratuara nga Ministria e Bujqёsisё. Nё kёto kushte ҫёshtja ёshtё pushuar pasi nuk ndodhemi para veprёs penale.
Rasti 5

Policia gjyqёsore ka ushtruar kontroll nё ambjentet ku ushtron veprimtarinё shoqёria “X” shpk me objekt veprimtarie “Prodhimi dhe tregёtimi i pijeve dhe produketev ushqimore” dhe ёshtё i pajisur me autorizim akcize. Nё kёtё ambjent janё gjetur 300 litёr alkool, 130 litёr vodka, konjak, fёrnetm Uzo, raki dhe 620 etiketa. Etiketat rezultojnё tё miratuara nga Ministria e Bujqёsisё dhe Ushqimit. Ёshtё administruar Akti i Ekspertimit tё lёngjeve me pёrmbajtje alkooli nga ka rezultuar se mostra e alkoolit, konjakut, fёrnetёs dhe vodkёs janё brenda standarteve tё lejuara dhe janё tё pёrdorshme pёr prodhimin e oijeve alkoolike. Por vetё subjekti nuk ёshtё i pajisur me leje pёr prodhimin e pijeve alkoolike. Nё pёrfundim ёshtё arsyetuar se vepra penale ёshtё konsumuar por ҫёshtja ёshtё pushuar pasi vepra penale ёshtё amnistuar.
Rasti 6

Nё ambjentet e fabrikёs tё subjektit tregёtar “A” me objekt veprimtarie “Prodhimi, pёrpunimi dhe tregёtimi i tё gjitha llojeve tё sallamit dhe nёnprodukteve tё mishit” ёshtё ushtruar kontroll ku janё gjetur: subjeti ka filluar prodhimin e produkteve pa marrё miratimin e AKU Drejtoria e Pёrgjithshme, janё gjetur produket tё ndryshme, lёndё e parё, si erёza etj pёrtej datёs tё skadencёs, produkte tё pёrgatitura pёr tu hedhur nё treg tё panotifikuara (tё pamiratuara), kёto produkete kishin kundёretiketё por jo etiketё, produket qё janё tё ndryshme nga sa ёshtё paraqitur nё etiketё. Pёr tё gjitha kёto shkelje ndaj subjektit ёshtё marrё masё administrative. Administratorja e shoqёrisё ka shpjeguar se shoqёria ka bёrё kёrkesё nё AKU pёr tu pajisur me leje pёr prodhimin e salcave tё ndryshme. Nga inspektorёt ёshtё bёrё kontrolli i ambjenteve dhe kushteve ku do tё prodhoheshin salcat dhe pasi ata nuk kanё qenё dakord me disa elemente, kanё lёnё detyra pёr tu plotёsuar. Nё pritje tё licensimit kompania ka prodhuar njё sasi tё vogёl salce pёr provё ku nё paketim u vendos kundёretiketa me afat skadence 3 muaj. Duke qenё se produkti ishte i dobёt nuk u prodhua mё dhe dhe u la nё fabrikё ku edhe u gjet gjatё kontrollit. Kompania ka bёrё kёrkesё pёr pajisjen me etiketa dhe ajo ёshtё miratuar. Gjithashtu pёr ta testuar ёshtё prodhuar njё lloj sallami nё sasi tё vogёl qё ёshtё paketuar me qёllim pёr tё provuar paketimin. Duke qenё se produkti nuk pёrmbushte kёrkesat nuk ёshtё hedhur nё treg dhe nuk ёshtё bёrё kёrkesё pёr pajisjen me etiketё dhe produkti doli jashtё afatit tё skadencёs. Erёzat e gjetura jashtё afatit tё skadencёs janё blerё me faturё tё rregullt tatimore por nuk kishin cilёsi tё mirё dhe nuk u pёrdorёn. Nё zbatim tё rregullores pёr produketet jashtё afatit tё skadencёs duhet tё njoftohet AKU dhe ato tё vendosen nё njё vend tё dedikuar. Pёr sa i pёrket salcёs sё kosit nё etiketё shёnohet “prodhuar me qumёsht lope i pasterizuar” dhe jo i freskёt. Subjekti ka bёrё kёrkesё pranё AKU pёr pajisje me etiketёn e re dhe deri nё datёn e kontrollit nuk ishte kthyer ende pёrgjigje. Nё pёrputhje me nenin 8 tё ligjit 434, viti 2018 afati pёr mitratimin e etiketёs ёshtё jo mё shumё se 15 ditё kalendarike nga data e pranimit tё kёrkesёs prej Drejtorisё Rajonale tё AKU. Nё pёrfundim tё kёtij afati etiketa konsiderohet e miratuarm prandaj shoqёria ka prodhimin e kёtyre artikujve. Referuar kёtyre argumenteve ёshtё vendosur pushimi i ҫёshtjes.
Rasti 7

Nga kontrolli i policisё gjyqёsore nё ambjentet e aktivitetit tregёtar tё shtetases Zh.T ёshtё konstatuar se atje prodhoheshin dhe tregёtoheshin qofte. Nga ana e AKU bёhet me dije se pёr tё ushtruar njё aktivitet tё tillё subjekti duhet tё plotёsojё kushtet e pёrcaktuara nga ligji Nr.9863, dt.28.01.2008 “Pёr ushqimin” si dhe ligji Nr.10081, datё 23.09.2009 “Pёr Licencat, autorizimet dhe lejet nё Republikёn e Shqipёrisё”. Nga aktet e administruara ka rezultuar se kjo shtetase nuk ka aplikuar pёr tu pajisur me ndonjё leje tё posaҫme. Gjithashtu pas ushtrimit tё kontrollit nga bashkёshorti i Zh.T ёshtё bёrё aplikimi pёr tu regjistruar si subjet me objekt veprimtarie “Prodhim dhe tregёtim kёrnacesh”. Ёshtё lёshuar autorizimi dhe tё njёjtёn ditё ёshtё bёrё inspektimi pёr kushtet e higjenёs.
Nё pёrfundim gjykata ka vendosur deklarimin tё pafajshme tё tё pandehurёs me aryetimin si vijon:

Nisur nga konstatim i fakteve, gjykata çmon se shtetesja e marrë si e pandehur, nuk ka konsumuar veprën Gjykata çmon se e pandehura nuk ka konsumuar asnjë forme të anës objektive me të cilën realizohet vepra penale e prodhimit të kundraligjshëm të artikujve dhe mallrave industrialë dhe ushqimorë, parashikuar nga neni 288/1/a të K.Penal. Kjo pasi në rastin objekt gjykimi nuk rezultoi jo vetëm mos marrja e vertetimit nga autoritetit i ushqimit, para se të regjistrohej si subjekt, por edhe as ndonjë fakt tjetër që ky subjekt gjatë ushtrimit të aktivitetit të ligjshëm që të ishte inspektuar nga inspektorët e ushqimit dhe të ishin konstatuar shkelje të kushteve teknike, të përcaktuara nga kuadri ligjor për prodhimin e nënprodukteve të mishit (qofte), pra në shkelje të kushteve gjatë ushtrimit të aktivitetit. 
Prokuroria pretendon se ky subjekt nuk kishte marrë lejë, ndërkohë që në nenin 3 pika "i" të ligjit Nr 10081, datë 23.02.2009 "Për licensat, autorizimet dhe lejat në Republikën e Shqipërisë", lejë definentet, si një akt administrativ që i atribohej titullarit të saj, me qëllim që të përdorte një të mirë publike, në përputhje me kushtet e përcaktuara në të. Pra në rastin konkret, prokuroria pretendoi se konsumimi i veprës penale nga e pandehura është bërë për shkak të mosmarrjes së lejës për ushtrim të aktivitetit nga Drejtoria Rajonale e Ushqimit Korçë, ndërkohë që prodhimi dhe tregëtimi i produkteve ushqimore, qoftë dhe ai i qofteve (kërnaceve), nuk përbënte sipas këtij ligji një të mirë publike ç'ka do të detyronte të pandehuren të merrte lejë. Ligji i sipërcituar, e konkretisht neni 7 i tij, nuk e detyron të pandehurën të paiset me licensë, pasi sipas përmbajtjes së kësaj dispozite ushtrimi i veprimtarisë dhe kryerja e veprimeve në territorin e Republikës së Shqipërisë, janë si rregull të lira dhe nuk i nënshtrohen liçensimit përveç kur parashikohet ndryshe në ligj. Në këtë kuptim, një ligj tjetër i posaçëm që bën një parashikim të ndryshëm në lidhje me vendosjen e masave kufizuese për ushtrimin e aktivitetit tregetar është dhe ligji Nr. 9863, datë 28.01 2008" Për Ushqimin" i ndryshuar. Sipas këtij ligji, licensa në fushën e prodhimit dhe tregetimit iu jepet tre kategorive të nominuara nga vetë ligji, por që të gjitha janë përcaktuar si subjekte me shunmicë dhe jo me pakicë, siç ishte rasti i të pandehurës. Nga kjo analizë e fakteve dhe e provave ballafaquar me kritetret ligjore, rzultonte se e pandehura nuk kishte detyrimin që të merrte as lejë dhe sa licensë.

Rasti 8
Nga Prokuroria e Rrethit Gjyqёsor Tiranё ёshtё regjistruar procedimi penal mbi indicjet e dhёna nga njё kronikё nё njё televizion publik ku bёhet fjalё pёr njё rast kur nga ana e AKU janё marrё masa pёr bllokimin hyrjes nё vend tё njё insekticidi por qё mё vonё ky bllokim do tё hiqej me urdhёr tё Ministrit tё Bujqёsisё. Nga verifikimet ka rezultuar se Ministria e Bujqёsisё ёshtё vёnё nё lёvizje nga njё ankesё e importuesit. 
Rezulton se nga ana e inspektorёve tё AKU është ushtruar kontroll pranё njё subjekti ku ёshtё konstatuar se ky subjekt tregtonte tip plehu EC Fertilazer, me emrin ....., i cili nuk plotësonte kriteret e ligjin 10433 datës 03.03.2011. Ne këto rrethana subjekti është gjobitur dhe i është kërkuar qe te ktheje sasinë mallit ne origjinën e blerjes tek subjekti "A" shpk. është ushtruar kontroll ne subjektin "A" shpk, dhe pas konstatimeve te shkeljes se ligjit 10390 date 03.03.2011, "Për plehrat te përdorimit për bimësinë' ' , po ne tё njёjtёn date është mbajtur Akt-Bllokimi, i plehut për bimësinë me emërtimin "..."[image: image1.jpg]


 Nga praktika doganore pёr importimin e mallit rezulton se ky insekticid ёshtё zhdoganuar pa probleme 
Nga ana e ministrisё ёshtё evidentuar se: Përmbajtja e kësaj shkrese, mbi te cilën është bёrё edhe zhbllokimi i incekticidit Silicon Mix nga AKU  “...Referuar legjislacionit nё fuqi për plehrat qё përdorën ne bimësi rezulton se bllokimi i ..... nuk është bёrё konform legjislacionit nё fuqi për importimin dhe vendosjen e tregut tё plehrave EC FERTILIZER, pasi kjo kategori nuk i nënshtrohet regjimit, sepse është nё qarkullim tё lirё...”. Vendimi nr.774 datё 07.11.2012 i Këshillit te Ministrave, ”Për rregullat, kërkesat e prodhimit, tё etiketimit e tё paketimit për vendosjen nё treg e tolerancat dhe listën e tipave te plehrave me emërtim EC FERTILIZER, i cili është marrё si referencё për bllokimin e plehut Ec Fertilizer ......., nuk bën fjale për plehrat ”Ec Fertilizer” qё importohen, sepse ky vendim përcakton rregullat për prodhimin vendas dhe jo importin e plehrave Ec Fertilizer. 

Rasti 9
Mё datё 22.08.2023 shërbimet e punonjësve tё Drejtorisë Vendore tё Policisë kanё konstatuar nё njё dyqan "Tabachino" bombola gazi për përdorim vetjak me mbetje tё rrezikshme për shëndetin, pa faturen tatimore pёrkatёse apo dokumentacion tjetёr shoqërues. Pronari i kёtij ambienti mes tё tjerash deklaron se nga sa di nga personi qё i ka shitur bombulat dhe ne bindjen e tij, ky lloj gazi nuk është i ndaluar pasi mbishkrimi qё gjendet nё kёto bombula, N20 FOOD, do tё thotë se ato përdoren gjerësisht ne industrinë ushqimore, si pasticeri etj, pra është gaz i parrezikshëm për jetën dhe shëndetin e njerëzve. Sipas Aktit tё Ekspertimit Nr.10927, date 21.11.2023, rezulton se “Me mjetet dhe metodat qё ne disponojmё nuk mund tё identifikojmё llojin e gazit qё ndodhet  nё bombulat e fabrikuara objekt ekspertimi. Nga etiketa qё ndodhet nё bombulat objekt ekspertimi, rezulton qё gazi nё brendёsi tё bombulave tё tyre tё jetё N2O. Gazi N2Om nuk gjendet nё listat e lёndёve narkotike dhe psikotrope tё ligjit Nr 7975, datё 26.07.1995”. Ёshtё kёrkuar informacion nga Drejtoria e Pёrgjithshme e Doganave e cila bёn me dije se nuk mund tё shprehet pёr sa i pёrket shmangies por nga komunikimi me Drejtorinё Antitrafik pranё D.P.Doganave me Ministrinё e Shёndetёsisё janё informuar se “Lёnda Nitrous Oxide nuk klasifikohet si bar narkotik apo lёndё psikotrope dhe as si prekursor droge.
Nё pёrfundim ҫёshtja ёshtё dёrguar pёr pushim pasi nuk rezulton tё plotёsohen elementet e figurёs tё veprёs penale pёr ndonjё vepёr nё Kodin Penal.

